
PRENTSA DOSSIERRA

Ostirala, 2009ko maiatzaren 22a

Artista: Gerardo Sanz

     Izenburua: Denboraren agertokian

     Non: Okendo Kultur Etxea


                                   Nafarroa Etorbidea, 7


                                   20013 Donostia

  Erakusketa: 2009ko maiatzaren 22tik uztailaren 11ra

     Astelehenetik Ostiralera: 10:00-14:00 eta 16:00 -20:30


       Larunbata 10:00 -14:00 eta 16:30 -20:00

Denboraren Agertokian argazki erakusketak Gerardo Sanz eszena-argazkilariak azken hamairu urteetan egindako lana biltzen du hiru euskarritan: paperean positibatutako argazkiak, ikusentzunezko bat eta liburu bat; hiru hizkuntza, baina mezu bakarra. 

Bisitariak berrogei argazkitik gora topatuko ditu aretoan, hainbat antzezpenetan zuzenean atzemandako irudiak. Guztiek ikuskizunaren zirrara eta eszenaren estetika harrapatu eta erakustea dute helburu. Gerardo Sanzek arte eszenikoaren alderdi bisuala azpimarratzen du antzerkiari buruzko bere ikuspegia eskaintzeko.

Ikusentzunezkoak ere badu tartea erakusketa honetan, irudi finkoak eta bideo irudiak nahasten dituen sekuentzia baten bitartez. Hemen ikuskizunaren inguruko zehaztasunak azaltzen ditu argazkilariak, dokumentaletik hurbilago dagoen ikuspuntu batetik: prestakuntza, partehartzaileak… antzezlanaren aurreko eta ondorengo uneak azken finean.

Denboraren Agertokian erakusketak berreskuratu egiten ditu antzerkiaren magiak sortzen dituen memento galkor horiek, bapateko interpretazioaren iragankortasuna, aktore biziak. Eta hori guztia izen bereko liburuan ere jasotzen da. Erakusketa osatzeko bereziki prestatu den liburuan argazkiez gain antzerkiari buruzko hausnarketa egiten du Enrique Gavilán-ek. Gavilán Grupo Saguntoko kidea da (Valentziako Unibertsitateko Antzerki Ikerketa Taldea) eta Valladolideko Unibertsitatean Historiaren Teoria irakasten du. 
BIOGRAFIA
Ogibidez argazkilaria da 1992 urtetik eta 1996 urtean Europako kale-arteari buruzko erreportai bat hasi zuenetik bereziki jorratu du eszena-argazkilaritza. Hainbat jaialdi, azoka, antzerki konpainia, aktore eta erakunderentzat lan egin du eta era berean Artez, Fiesta Cultura, Primer Acto eta zenbait egunkaritan ere lan egin du kolaboratzaile moduan. Urte guzti hauetan bildu duen artxiboak 2.000tik gora ikuskizun jasotzen ditu. 

Erakusketak:

“Calles, Espacios para el Arte” (Casa Revilla, banakakoa) 

“Artistas Callejeros” ARCA (Aguilar de Campoo, banakakoa) 

“Setenta autores de Castilla y León” (Caja Duero, taldekoa), 

“25 años Fira de Teatro al Carrer de Tárrega” (Fira de Teatre, taldekoa)

Argitalpenak:
Instantáneas de lo efímero ( 2004)

Memoria del Sahara (katalogoa) (2002)

Valladolid Zona Centro, Historia, Arte y Cultura Tradicional (Gida turistikoa)
La Trilogía del Agua 

En el Escenario del Tiempo / Denboraren Agertokian (2008)

